
 

 

 

 

       (၂၇၆၀) ခုနှစ်မြောက် ကရင်အမျိုးသား နှစ်သစ်ကူးနေ့သို့ ပေးပို့သော ကရင်လူငယ်အစည်းအရုံး၏သ၀ဏ်လွှာ                                                                                                                                                                               

              သလေလဆန်း(၁)ရက်၊၂၇၆၀ ခုနှစ်။ 
                                                                                             ဇွန်န၀ါရီလ(၁၃)ရက၊်၂၀၂၁ခုနှစ်။ 
ကရင်လူငယ်များ နှင့် ကရင်အမျိုးသားအပေါင်းတို့…. 

ကရင့်သက္ကရာဇ် ၂၇၆၀ ခုနှစ် သလေလဆန်း(၁)ရက်နေ့၊ ခရစ်သက္ကရာဇ် ၂၀၂၁ခုနှစ် ဇွန်န၀ါရီလ (၁၃) 
ရက်နေ့သည် ကရင်အမျိုးသားတို့၏ နှစ်သစ်ကူးမင်္ဂလာအခါသမယကျရောက်သောနေ့တနေ့ဖြစ်သည်။ ယနေ့ကျ 
ရောက်သော ကရင်အမျိုးသားနှစ်သစ်ကူးနေ့တွင် ကရင်လူငယ်မောင်မယ်များနှင့်တကွ နိုင်ငံသူနိုင်ငံသားများအား 
လုံး ငြိမ်းချမ်းမှု၊ ကြွယ်ဝချမ်းသာမှု၊ စည်းလုံးညီညွတ်မှု၊ ပျော်ရွှင်သာယာမှုတို့နှင့်အတူဂုဏ်ကျက်သရေ ကောင်ချီး 
မင်္ဂလာအပေါင်းတို့ ကျရောက်ပါစေကြောင်း ဆုမွန်ကောင်းတောင်းအပ်ပါသည်။ ကျွန်ုပ်တို့သိရှိပြီးဖြစ်သည့်အတိုင်း 
ယခုကျွန်ုပ်တို့နေထိုင်ခဲ့သည့်တိုင်းပြည်သို့ ပထမဦးဆုံးဝင်ရောက်နေထိုင်ပြီး လုပ်ကိုင်စားသောက်ခဲ့ရာတွင် နောက် 
ဆုံးအသုတ၀်င်ရောက်နေထိုင်ခဲ့ကြသည့်အုပ်စုမှာ ခရစ်နှစ်မတိုင်မီ ၇၃၉ (BC ၇၃၉) ခုနှစ်ကပင်ဖြစ်သည်။  

 ယနေ့သည်ကရင်တမျိုးသားလုံးအတွက် နေ့ထူးရက်မြတ်ဖြစ်ပါသည်။ ကရင်အမျိုးသား ခေါင်းဆောင်များ 

၏ ကြိုးပမ်းဆောင်ရွက်ပေးခဲ့မှုကြောင့် ကရင်တမျိုးသားလုံးအတွက် တရားဝင်အသိအမှတ်ပြုခံရသော နေ့ထူး 

ရက်မြတ်လည်းဖြစသ်ည်။ ကရင့်အမျိုးသားခေါင်းဆောင်များသည် လွတ်တော်အတွင်း၌ ၁၉၃၇ ခုနှစ်တွင် ကရင့် 

အမျိုးသားအလံတော်၊ ကရင့်အမျိုးသားသီချင်း တို့နှင့်တကွ အဆိုပြုတင်သွင်းတောင်းဆိုခဲ့ပါသည်။ သို့သော် 

လွှတ်တော်မှ ကရင်နှစ်သစက်ူးနေ့ကို ၁၉၃၈ နှစ်၊ နှစ်ဦးပိုင်းရောက်မှသာ တရားဝင်အစိုးရရုံးပိတ်ရက်အဖြစ် 

အတည်ပြုသတ်မှတ်ပေးခဲ့သဖြင့် ခရစ်နှစ် ၁၉၃၈ ခုနှစ် ဒီဇင်ဘာလ ၂၁ ရက်နေ့၊ ကရင်သက္ကရာဇ် ၂၆၇၈ ခုနှစ် 

ပြာသိုလဆန်း(၁)ရက် နေ့ တွင် ပထမဆုံးအကြိမ် စတင်ကျင်းပနိုင်ခဲ့ကြသည်။ 

ကျွန်ုပ်တို့၏အမျိုးသားခေါင်းဆောင် လူကြီးမိဘများက ကျွန်ုပ်တို့ကရင်လူမျိုးတို့သည် စည်းလုံးညီညွတ်ကြပြီး၊ 

ကရင်အမျိူးသားနှစ်သစ်ကူးနေ့ ပြာသိုလဆန်း(၁)ရက်အား သတိရအောက်မေ့ကြရန်ရည်မှန်းမျှော်လင့်ခဲ့ကြသည်။ 

ထို့အပြင် ကရင်အမျိုးသားစည်းလုံးညီညွတ်ရေးသည် ယနေ့အမျိုးသားလှုပ်ရှားမှုအတွင်း အလွန်အရေးကြီးသော 

အချက်တချက်ဖြစ်သည်။ ကရင်အမျိုးသားများ အဖိနှိပ်ခံဘ၀မှ လွတ်မြောက်ပြီး အနာဂတ်ဘ၀ဖွံ့ဖြိုးတိုးတက်ရေး 

အတွက် ကရင်အမျိုးသားတိုင်းတွင် တာဝန်ရှိပြီး ကရင်အမျိုးသားတိုင်း၏ ပူးပေါင်းဆောင်ရွက်မှုသည်လည်း အထူး 

လိုအပ်လှပေသည်။  

 ကျွန်ုပ်တို့သိခဲ့ပြီးဖြစ်သည့်အတိုင်းကျွန်ုပ်တို့နေထိုင်ခဲ့ကြသည့်ဤတိုင်းပြည်တွင် လွတ်လပ်ရေးရရှိပြီးနောက်

 ပြည်တွင်းစစ်နှင့်ပဋိပက္ခပေါင်းစုံကို ယနေ့ထက်တိုင်အနှစ်(၇၀)ကျော် ခံစားခြဲ့ကရပြီးဖြစ်သည်။ ဤပြည်တွင်းစစ် 

သည်မလိုလားအပ်သည့် ဆုတ်ယုတ်ပျက်ပြားမှုများ၊ ထိခိုက်နစ်နာမှုများနှင့် ဆင်းရမွဲေဲတမှုများအား ကြုံတွေ့ခဲ့ 

ရသည်မှာမနည်းလှပေ။ ယ္ခုအချိန်တွင် ကျွန်ုပ်တို့တိုင်းပြည်၌အမျိုးသားစည်းလုံးညီညွတ်ရေးနှင့် တိုးတက်ဖွံ့ဖြိုးရေး 

ရရှိရန်အတွက် ကြိုးပမ်းဆောင်ရွက်လျှက်ရှိသည်။ ထို့ကြောင့်  ဤနှစ်သစ်မင်္ဂလာနှစ်မှတဆင့် ကျွန်ုပ်တို့အားလုံး 

တို့သည် သတိမူကြကာ ကျွန်ုပ်တို့အမျိုးသားများအားလုံးအတွက် အမျိုးသားလွတ်မြောက်ရေး၊ တန်းတူရေးနှင့် 

unDo;p>u&X (vD>cX.o;) 
KAREN YOUTH ORGANIZATION (Central)  

Email: kyohqktl@gmail.com 

ကိုယ်ပိုင်ပြဌာန်းခွင့်ရှိသည့်  ပြည်နယ်ပေါင်းစု ဖက်ဒရယ်ပြည်ထောင်စု တည်ဆောက်ရေးအတွက် ကြိုးပမ်းဆောင် 

ရွက်ကြရန်ဖြစ်သည်။  

ထို့ကြောင့်  ကရင်အမျိုးသားတို့၏ရည်မှန်းချက်ပန်းတိုင် အောင်မြင်မှုရရှိစေရန် ဤနှစ်သစ်တွင်စည်းလုံး 

ညီညွတ်စွာဖြင့်စိတ်တူကိုယ်တူ သဘောထားချင်းတညီူစွာဖြင့် လုပ်ဆောင်သွားကြရန် အထူးလိုအပ်ပါသည်။ 

ထို့နည်းတူစွာပင် ကျွန်ုပ်တို့နေထိုင်သော တိုင်းပြည်အတွင်းရှိ အခြားသောတိုင်းရင်းသားပြည်သမျူားနှင့်လည်း 

အတူတကွ ညီညွတ်စွာဖြင့်လက်တွဲ၍ ပူးပေါင်းဆောင်ရွက်မှုများရှိရန်လိုအပ်ပါသည်။ လွတ်လပ်စွာနေထိုင်နိုင်ရန် 

နှင့် ကိုယ့်ကံကြမ္မာကိုယ်ဖန်တီးနိုင်ရန်အတွက် လူမျိုးတမျိုးစီတိုင်းတွင်တာဝန်ရှိသည့်အလျောက် မိမိအမျိုးသားရေး 

အတွက် ကြိုးစားလုပ်ဆောင်သွားရမည်ဖြစ်သည်။ ထို့ကြောင့်  မည်သည့်နေရာဒေသအနှံ့အပြားသို့ ရောက်ရှိစေ 

ကာမူ ကရင်အမျိုးသားတိုင်းသည် မိမိတို့၏ ရိုးရာယဉ်ကျေးမှုအမွေအနှစ် နှင့် ဘာသာစကား စသည်တို့အား 

ထိန်းသိမ်းရန်လိုအပ်ပြီး မိမိတို့လူမျိုးမပပျောက်စေရန် သားစဉ်မြေးဆက် လက်ဆင့်ကမ်းသွားရမည်ဖြစ်သည်။ 

ကရင့်အမျိုးသားယဉ်ကျေးမှုဓလေ့ထုံးတမ်းအစဉ်အလာများ၊ ကောင်းမြတ်မှုများနှင့် အဖိုးမဖြတ်နိုင်သော အမွေ 

အနှစ်များကို ပညာသတိရှိစွာဖြင့် ကျွန်ုပ်တို့ ထိန်းသိမ်းစောင့်ရှောက်ကြရမည်ဖြစ်သည်။ 

ယနေ့ကျရောက်သော ကရင်အမျိုးသားနှစ်သစ်ကူးနေ့မှစ၍ ကရင်အမျိုးသားများသည် ခိုင်မြဲစွာလက်တွဲ 

ကာ  စည်းလုံးညီညွတ်မှုကိဆုပ်ကိုင်ပြီး ကရငအ်မျိုးသားများမျှော်လင့်သည့် အောင်မြင်တိုးတက်မှု ပန်းတိုင်ဆီသို့ 

အရောက်ချီတကသ်ွားကြပါစို့။ ကရင်လူမျိုးတို့၏ ဂုဏ်ကျက်သရေ၊ အရှိန်အဝါများ ကရင်လူမျိုးတယောက်စီတိုင်း 

တွင် အစဉ်အမြဲ တညရ်ှိနိုင်ပါစေ။  

နှစ်သစ်အခါသမယတွင် ကရင်အမျိုးသားအပေါင်းနှင့်တကွ တပြည်လုံးရှိ ပြည်သူတရပ်လုံးအတွက် 

ကောင်းချီး၏မင်္ဂလာအဖြာဖြာ နှင့် ပြည့်စုံပါရန်ဆုတောင်းမေတ္တာပို့အပ်ပါသည်။ 

    
      အလုပ်အမှုဆောင်ကော်မတီ 

                                                                                              ကရင်လူငယ်အစည်းအရုံး(ဗဟိ)ု 
                                                                                              ကော်သူးလေ 

 

 

 

  


